
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.

2018 вося ода-кора тӧлысь 14 лун 
228 №
Коми Республикаса Веськӧдлан котырлӧн
2018 во ода-кора тӧлысь 14 лунся 228 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм вежсьӧмъяс 
ЛЫДДЬӦГ
1. “Административнӧй уджаланартъяс дасьтӧм да вынсьӧдӧм йылысь” Коми Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмын:
Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадокын, мый вынсьӧдӧма шуӧмӧн (1 №-а содтӧд): 
1) 3 пунктса 3 пунктулын “процедураяс (уджъяс) вӧчӧм” кывъяс бӧрын содтыны “(водзӧ – уна мога шӧрин)” кывъяс;
2) 72 пунктса коймӧд абзацын “1 тӧлысьысь” кывъяс вежны “15 лунысь” кывъясӧн;
3) 10 пунктса 5 пунктув гижны тадзи:
“5) канму услуга сетысь органлысь, уна мога шӧринлысь, Федеральнӧй оланпаслӧн 16 статьяса 11 юкӧнын индӧм организацияяслысь, а сідзжӧ сэтчӧс чина йӧзлысь, канму служащӧйяслысь, уджалысьяслысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) обжалуйтан пӧрадок.”;
4) 11 пунктлӧн 3 пунктувса “а” пунктулын “канму да муниципальнӧй услугаяс сетысь” кывъяс киритны;
5) 12 пунктын:
а) 4 пунктулын “Россия Федерацияса оланпастэчасӧн” кывъяс вежны “федеральнӧй оланпасъясӧн, на серти примитӧм Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн” кывъясӧн;
б) 11 пунктулын “тырвыйӧ лыддьӧг” кывъяс бӧрын содтыны “, кутшӧмъясӧс урчитӧма федеральнӧй оланпасъясӧн, на серти примитӧм Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн” кывъяс;
в) 12 пунктулын:
мӧд абзацын “дон босьттӧг;” кывъяс вежны “дон босьттӧг.” кывъясӧн;
содтыны татшӧм сюрӧса абзац:
“Сідзжӧ индӧны Федеральнӧй оланпаслӧн 8 статьяса 4 юкӧнлысь корӧмъяссӧ, а буретш – положениеяс урчитӧм, кутшӧмъяс йитчӧмаӧсь сыкӧд, мый шыӧдчысьлысь оз перйыны мынтӧмсӧ сэк, кор канму услуга сетан бӧртасъяс серти сетӧм документӧ пыртӧмаӧсь вежсьӧмъяс, кутшӧмъясӧс веськӧдӧма шыбӧльяс бырӧдӧм вылӧ, кутшӧмъяс лоисны органлӧн да (либӧ) чина мортлӧн, уна мога шӧринлӧн да либӧ уна мога шӧринса уджалысьлӧн мыж вӧсна.”;
г) 18 пунктулын “канму да муниципальнӧй услугаяс сетысь” кывъяс киритны;
6) 15 пунктын:
а) медводдза абзац гижны тадзи:
“15. Канму услуга сетысь органлысь, уна мога шӧринлысь, Федеральнӧй оланпаслӧн 16 статьяса 11 юкӧнын индӧм организацияяслысь, а сідзжӧ сэтчӧс чина йӧзлысь, канму служащӧйяслысь, уджалысьяслысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) обжалуйтан пӧрадоккӧд йитчӧм юкӧдын индӧны:”;
б) “а” пунктув гижны тадзи:
“а) шыӧдчысьлы юӧр сы йылысь, мый канму услуга сетігӧн сійӧ вермӧ сетны канму услуга сетысь органлӧн, сэтчӧс чина мортлӧн либӧ канму служащӧйлӧн, уна мога шӧринлӧн, сэтчӧс уджалысьлӧн, а сідзжӧ Федеральнӧй оланпаслӧн 16 статьяса 11 юкӧнын индӧм организацияяслӧн либӧ сэтчӧс уджалысьяслӧн помшуӧмъяс да вӧчӧмторъяс (вӧчтӧмтор) вылӧ норасьӧм (водзӧ – норасьӧм);”.
2. “Коми Республикаса олӧмӧ пӧртысь власьт органъяслӧн да сэтчӧс чина йӧзлӧн, Коми Республикалӧн олӧмӧ пӧртысь власьт органъясса канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс сетан да видлалан аслыспӧлӧслунъяс йылысь положение вынсьӧдӧм йылысь” Коми Республикаса Веськӧдлан котырлӧн 2012 во ӧшым тӧлысь 25 лунся 592 №-а шуӧмын:
1) нимын “гражданскӧй служащӧйяслӧн” кывъяс бӧрын содтыны “, канму да муниципальнӧй услугаяс сетан уна мога шӧринлӧн, сэтчӧс уджалысьяслӧн” кывъяс;
2) 1 пункт гижны тадзи:
“1. Вынсьӧдны Коми Республикаса олӧмӧ пӧртысь власьт органъяслӧн да сэтчӧс чина йӧзлӧн, Коми Республикалӧн олӧмӧ пӧртысь власьт органъясса канму гражданскӧй служащӧйяслӧн, канму да муниципальнӧй услугаяс сетан уна мога шӧринлӧн, сэтчӧс уджалысьяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс сетан да видлалан аслыспӧлӧслунъяс йылысь положениесӧ (водзӧ – Положение) содтӧд серти.”;
3) Коми Республикаса олӧмӧ пӧртысь власьт органъяслӧн да сэтчӧс чина йӧзлӧн, Коми Республикалӧн олӧмӧ пӧртысь власьт органъясса канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс сетан да видлалан аслыспӧлӧслунъяс йылысь положениеын, мый вынсьӧдӧма шуӧмӧн (содтӧд):
а) нимын “гражданскӧй служащӧйяслӧн” кывъяс бӧрын содтыны “, канму да муниципальнӧй услугаяс сетан уна мога шӧринлӧн, сэтчӧс уджалысьяслӧн” кывъяс;
б) 11 пунктын “канму гражданскӧй служащӧйяслӧн” кывъяс бӧрын содтыны “(водзӧ – канму гражданскӧй служащӧйяслӧн), канму да муниципальнӧй услугаяс сетан уна мога шӧринлӧн (водзӧ – уна мога шӧрин), сэтчӧс уджалысьяслӧн” кывъяс;
в) 13 пунктын “Коми Республикаса канму гражданскӧй служащӧйяслысь” кывъяс вежны “канму гражданскӧй служащӧйяслысь, уна мога шӧринлысь, сэтчӧс уджалысьяслысь” кывъясӧн;
г) 21 пунктын “(водзӧ – канму услугаяс сетысь органъяс)” кывъяс бӧрын содтыны “, уна мога шӧринӧ” кывъяс;
д) 22 пунктын:
“а” пунктув гижны тадзи:
“а) торкӧма канму услуга сетӧм йылысь запрос, Федеральнӧй оланпаслӧн 151 статьяын индӧм запрос пасъян кадколаст;”;
“б” пунктулын:
“кадколаст;” кыв вежны “кадколаст.” кывйӧн;
содтыны татшӧм сюрӧса сёрникузя: “Индӧм случайын уна мога шӧринлысь, уна мога шӧринса уджалысьлысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) позьӧ обжалуйтны сэк, кор уна мога шӧринлы, кодлысь помшуӧмъяссӧ да вӧчӧмторъяссӧ (вӧчтӧмторсӧ) обжалуйтӧны, тырвыйӧ сетӧма лӧсялана канму услугаяс сетӧм серти удж пӧрадокын, кутшӧмӧс урчитӧма Федеральнӧй оланпаслӧн 16 статьяса 13 юкӧнӧн;”;
“д” пунктулын:
“Россия Федерацияса да (либӧ) Коми Республикаса мукӧд нормативнӧй инӧда актӧн;” кывъяс вежны “Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн.” кывъясӧн;
содтыны татшӧм сюрӧса сёрникузя: “Индӧм случайын уна мога шӧринлысь, уна мога шӧринса уджалысьлысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) позьӧ обжалуйтны сэк, кор уна мога шӧринлы, кодлысь помшуӧмъяссӧ да вӧчӧмторъяссӧ (вӧчтӧмторсӧ) обжалуйтӧны, тырвыйӧ сетӧма лӧсялана канму услугаяс сетӧм серти удж пӧрадокын, кутшӧмӧс урчитӧма Федеральнӧй оланпаслӧн 16 статьяса 13 юкӧнӧн;”;
“ж” пунктув гижны тадзи:
“ж) канму услуга сетысь орган, сэтчӧс чина морт, уна мога шӧрин, уна мога шӧринса уджалысь, Федеральнӧй оланпаслӧн 16 статьяса 11 юкӧнын индӧм организацияяс либӧ сэтчӧс уджалысьяс оз кӧсйыны лӧсьӧдны канму услуга сетӧм бӧрын сетӧм документъясын наӧн вӧчӧм торкалӧмъяссӧ да шыбӧльяссӧ либӧ торкӧны татшӧм лӧсьӧдӧмъяслысь урчитӧм кадколастсӧ. Индӧм случайын уна мога шӧринлысь, уна мога шӧринса уджалысьлысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) позьӧ обжалуйтны сэк, кор уна мога шӧринлы, кодлысь помшуӧмъяссӧ да вӧчӧмторъяссӧ (вӧчтӧмторсӧ) обжалуйтӧны, тырвыйӧ сетӧма лӧсялана канму услугаяс сетӧм серти удж пӧрадокын, кутшӧмӧс урчитӧма Федеральнӧй оланпаслӧн 16 статьяса 13 юкӧнӧн;”;
содтыны татшӧм сюрӧса “з” да “и” пунктувъяс:
“з) канму услуга сетан бӧртасъяс серти торкӧма документъяс сетан кадколаст либӧ пӧрадок;
и) дугӧдлӧны канму услуга сетӧмсӧ, дугӧдлан подувъяссӧ кӧ абу урчитӧма федеральнӧй оланпасъясӧн да на серти примитӧм Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн. Индӧм случайын уна мога шӧринлысь, уна мога шӧринса уджалысьлысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) позьӧ обжалуйтны сэк, кор уна мога шӧринлы, кодлысь помшуӧмъяссӧ да вӧчӧмторъяссӧ (вӧчтӧмторсӧ) обжалуйтӧны, тырвыйӧ сетӧма лӧсялана канму услугаяс сетӧм серти удж пӧрадокын, кутшӧмӧс урчитӧма Федеральнӧй оланпаслӧн 16 статьяса 13 юкӧнӧн.”;
е) 23 пунктса медводдза абзац гижны тадзи:
“23. Канму услуга сетысь органъясын, уна мога шӧринын индӧны уполномочитӧм чина йӧзӧс, уджалысьясӧс, кодъяслы сетӧма норасьӧмъяс видлалӧм серти уджмогъяс, кодъяс:”;
ж) 24 пункт гижны тадзи:
“24. Шыӧдчысь сетӧ норасьӧмсӧ гижӧмӧн бумага вылын, электроннӧя канму услуга сетысь органӧ, уна мога шӧринӧ либӧ Коми Республикаса экономика министерствоӧ – канму власьт органӧ, коді лоӧ уна мога шӧрин учредитысьӧн (водзӧ – Министерство).
Канму услуга сетысь органса юрнуӧдысьлӧн помшуӧмъяс да вӧчӧмторъяс (вӧчтӧмтор) вылӧ норасьӧмъяссӧ сетӧны вылынджык сулалысь органӧ (сійӧ кӧ эм) либӧ сэк, кор сійӧ абу, найӧ видлавсьӧны канму услуга сетысь органса юрнуӧдысьӧн веськыда. Канму услуга сетысь мутас органса, тэчас юкӧдувса юрнуӧдысьлӧн помшуӧмъяс да вӧчӧмторъяс (вӧчтӧмтор) вылӧ норасьӧмъяссӧ сетӧны Коми Республикаса олӧмӧ пӧртысь власьт лӧсялана органӧ. Уна мога шӧринса уджалысьлӧн помшуӧмъяс да вӧчӧмторъяс (вӧчтӧмтор) вылӧ норасьӧмъяссӧ сетӧны тайӧ уна мога шӧринса юрнуӧдысьлы. Уна мога шӧринлӧн помшуӧмъяс да вӧчӧмторъяс (вӧчтӧмтор) вылӧ норасьӧмъяссӧ сетӧны Министерствоӧ.
Канму услуга сетысь органлӧн, канму услуга сетысь органса юрнуӧдысьлӧн, индӧм органса мукӧд чина мортлӧн, канму гражданскӧй служащӧйлӧн помшуӧмъяс да вӧчӧмторъяс (вӧчтӧмтор) вылӧ норасьӧмсӧ позьӧ ыстыны пошта связь организация, корреспонденция вайысь мукӧд организация пыр, уна мога шӧрин пыр, “Ӧтуввез” юӧртан да телекоммуникация везйӧн, канму услуга сетысь органлӧн официальнӧй сайтӧн, Канму да муниципальнӧй услугаяслӧн (уджъяслӧн) ӧтувъя порталӧн, Коми Республикаса канму да муниципальнӧй услугаяслӧн (уджъяслӧн) порталӧн вӧдитчӧмӧн (водзӧ – канму да муниципальнӧй услугаяслӧн (уджъяслӧн) порталъяс), а сідзжӧ позьӧ примитны шыӧдчысьӧс ас сёрниӧн примитігӧн.
Уна мога шӧринлӧн, сылӧн уджалысьяслӧн помшуӧмъяс да вӧчӧмторъяс (вӧчтӧмтор) вылӧ норасьӧмсӧ позьӧ ыстыны пошта связь организация, корреспонденция вайысь мукӧд организация пыр, “Ӧтуввез” юӧртан да телекоммуникация везйӧн, уна мога шӧринлӧн официальнӧй сайтӧн, канму да муниципальнӧй услугаяслӧн (уджъяслӧн) порталъясӧн вӧдитчӧмӧн, а сідзжӧ позьӧ примитны шыӧдчысьӧс ас сёрниӧн примитігӧн.
Сэк, кор норасьӧмыс воис канму услуга сетысь органлӧн, канму услуга сетысь органса чина мортлӧн, канму гражданскӧй служащӧйлӧн помшуӧмъяс да вӧчӧмторъяс (вӧчтӧмтор) вылӧ, уна мога шӧрин сетӧ сійӧс канму услуга сетысь органӧ пӧрадокын да кадколастъясӧ, кутшӧмъясӧс урчитӧма уна мога шӧрин да канму услуга сетысь орган костын ӧтувъя удж нуӧдӧм йылысь артмӧдчӧмӧн, но норасьӧм воан лунсянь мунысь уджалан лунысь оз сёрджык.
Норасьӧмӧ колӧ пыртны:
а) канму услуга сетысь органлысь, канму услуга сетысь органса чина мортлысь либӧ канму гражданскӧй служащӧйлысь, уна мога шӧринлысь, сылӧн юрнуӧдысьлысь да (либӧ) сэтчӧс уджалысьлысь ним, кодлысь помшуӧмъяссӧ да вӧчӧмторъяссӧ (вӧчтӧмторсӧ) обжалуйтӧны;
б) шыӧдчысьлысь – торъя мортлысь ов, ним, вич (бӧръясӧ – эм кӧ), сылӧн оланін йылысь тӧдмӧгъяс либӧ шыӧдчысьлысь – юридическӧй кывкутысьлысь ним, сылӧн меститчанін йылысь тӧдмӧгъяс, а сідзжӧ йитчан телефон номер (номеръяс), электроннӧй пошта инпас (инпасъяс) (эм кӧ) да пошта инпас, кутшӧмъяс серти шыӧдчысьлы колӧ ыстыны вочакывсӧ;
в) канму услуга сетысь органлӧн, канму услуга сетысь органса чина мортлӧн либӧ канму гражданскӧй служащӧйлӧн, уна мога шӧринлӧн либӧ сэтчӧс уджалысьлӧн обжалуйтан помшуӧмъяс да вӧчӧмторъяс (вӧчтӧмтор) йылысь тӧдмӧгъяс;
г) подувъяс, кутшӧмъяс вылӧ подуласьӧмӧн шыӧдчысь абу сӧглас канму услуга сетысь органлӧн, канму услуга сетысь органса чина мортлӧн либӧ канму гражданскӧй служащӧйлӧн, уна мога шӧринлӧн либӧ сэтчӧс уджалысьлӧн помшуӧмъясӧн да вӧчӧмторъясӧн (вӧчтӧмторйӧн).
Шыӧдчысь вермӧ сетны документъяслысь оригиналъяс (эм кӧ), кутшӧмъяс эскӧдӧны шыӧдчысьлысь подувъяссӧ, либӧ налысь копияяс.
Шыӧдчысьлӧн эм юӧр да документъяс босьтӧм вылӧ инӧд, кутшӧмъяс колӧны норасьӧмсӧ подулалӧм да видлалӧм могысь.”;
з) 26 пунктын: 
медводдза да мӧд абзацъяс гижны тадзи:
“26. Норасьӧмсӧ, мый воис канму услуга сетысь органӧ либӧ вылынджык сулалысь органӧ (сійӧ кӧ эм), уна мога шӧринӧ, Министерствоӧ, колӧ видлавны сійӧс пасъян лунсянь 15 уджалан лун чӧжӧн, а сэк, кор обжалуйтӧны канму услуга сетысь органлысь, уна мога шӧринлысь шыӧдчысьлысь документъяс примитӧмын либӧ вӧчӧм торкалӧмъяс да шыбӧльяс лӧсьӧдӧмын ӧткажитӧмсӧ либӧ сэк, кор обжалуйтӧны татшӧм лӧсьӧдӧмъяслысь урчитӧм кадколаст торкӧмсӧ, – сійӧс пасъян лунсянь 5 уджалан лун чӧжӧн.
Канму услуга сетысь орган, уна мога шӧрин пасйӧ норасьӧмсӧ канму услуга сетысь органлӧн, сэтчӧс чина йӧзлӧн да канму гражданскӧй служащӧйлӧн помшуӧмъяс да вӧчӧмторъяс (вӧчтӧмтор) вылӧ норасьӧмъяссӧ учётӧ босьтан журналӧ, уна мога шӧринлӧн, сэтчӧс уджалысьяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяссӧ учётӧ босьтан журналӧ лӧсялӧмӧн (водзӧ – Журнал) сылӧн воан лунсянь ӧти уджалан лун чӧжӧн сылы пасъян номер индӧмӧн.”;
коймӧд абзацӧ содтыны “, уна мога шӧринлӧн локальнӧй актӧн” кывъяс;
нёльӧд абзацын “орган” кыв бӧрын содтыны “, уна мога шӧрин” кывъяс;
витӧд абзацын “Норасьӧм пасйӧм” кывъяс вежны “Коми Республикаса олӧмӧ пӧртысь власьт органъяслӧн да сэтчӧс чина йӧзлӧн, канму гражданскӧй служащӧйяслӧн помшуӧмъяс да вӧчӧмторъяс (вӧчтӧмтор) вылӧ норасьӧмсӧ пасйӧм” кывъясӧн;
сизимӧд абзацын “чина мортлы,” кывъяс бӧрын содтыны “уджалысьлы,” кыв;
и) 32 – 33 пунктъяс гижны тадзи:
“32. Норасьӧмъясыс, канму услугаяс сетысь органъясса юрнуӧдысьясӧн примитӧм помшуӧмъяс вылӧ норасьӧмъяс кындзи, видлавсьӧны чина мортӧн, уджалысьӧн, кодлы сетӧма норасьӧмъяс видлалӧм серти уджмогъяс.
Чина мортӧс, уджалысьӧс, кодлы сетӧма норасьӧмъяс видлалӧм серти уджмогъяс, индӧны канму услуга сетысь органлӧн инӧда актӧн, уна мога шӧринлӧн локальнӧй актӧн.
33. Сэк, кор обжалуйтӧны канму услуга сетысь мутас органса, тэчас юкӧдувса юрнуӧдысьлысь помшуӧмъяссӧ да вӧчӧмторъяссӧ (вӧчтӧмторсӧ), норасьӧмыс видлавсьӧ Коми Республикаса олӧмӧ пӧртысь власьт лӧсялана органӧн тайӧ Положениеӧн урчитӧм пӧрадокын.”;
к) 34 пунктын “помшуӧмъяссӧ” кыв бӧрын содтыны “да вӧчӧмторъяссӧ (вӧчтӧмторсӧ)” кывъяс;
л) 35 пунктын “органӧ,” кыв бӧрын содтыны “уна мога шӧринӧ,” кывъяс, “индӧм органса чина морт” кывъяс бӧрын содтыны “, уна мога шӧринса уджалысь” кывъяс;
м) 36 пункт гижны тадзи:
“36. Норасьӧм видлалан бӧртасъяс серти примитӧны татшӧм помшуӧмъяс пиысь ӧтиӧс:
1) норасьӧмсӧ могмӧдӧма, сы лыдын примитӧм помшуӧмсӧ дугӧдӧмӧн, канму услуга сетӧм бӧрын сетӧм документъясын вӧчӧм торкалӧмъяссӧ да шыбӧльяссӧ лӧсьӧдӧмӧн, шыӧдчысьлы сьӧм бергӧдӧмӧн, кутшӧмӧс перйӧмсӧ абу урчитӧма Россия Федерацияса нормативнӧй инӧда актъясӧн, Коми Республикаса нормативнӧй инӧда актъясӧн;
2) норасьӧмсӧ могмӧдӧмын ӧткажитӧма.”;
н) 38 пунктын:
“а” пунктулын “органлысь” кыв бӧрын содтыны “, уна мога шӧринлысь” кывъяс, “сэтчӧс чина мортлысь” кывъяс вежны “чина мортлысь, уджалысьлысь” кывъясӧн;
“б” пунктулын “чина морт” кывъяс бӧрын содтыны “, уна мога шӧринса уджалысь” кывъяс;
о) 39 пунктын “канму услуга сетысь органса чина морт” кывъяс вежны “чина морт, уджалысь, кодлы сетӧма норасьӧмъяс видлалӧм серти уджмогъяс,” кывъясӧн;
п) 310 пунктын:
медводдза абзацын “органъяс” кыв бӧрын содтыны “, уна мога шӧрин” кывъяс;
“б” пунктулын “служащӧйяслысь” кыв бӧрын содтыны “, уна мога шӧринъяслысь да (либӧ) сэтчӧс уджалысьлысь” кывъяс;
“в” пунктулӧ содтыны татшӧм сюрӧса сёрникузя: “Ас сёрниӧн примитігӧн шыӧдчысьясӧс консультируйтӧны сы йылысь, кутшӧм пӧрадокын обжалуйтӧны уна мога шӧринъяслысь да (либӧ) сэтчӧс уджалысьлысь помшуӧмъяссӧ да вӧчӧмторъяссӧ (вӧчтӧмторсӧ).”;
р) 312 пунктса медводдза да коймӧд абзацъяс гижны тадзи:
“Норасьӧм босьтігӧн, кӧні эмӧсь лёк либӧ увтыртана кывъяс, чина мортлӧн, уджалысьлӧн, а сідзжӧ налӧн семьяӧ пырысьяслӧн олӧмлы, дзоньвидзалунлы да эмбурлы грӧзлун, канму услуга сетысь орган, Министерство, чина морт, уна мога шӧрин, уджалысь, кодлы сетӧма норасьӧмъяс видлалӧм серти уджмогъяс, вермӧны кольны норасьӧмсӧ сыын сетӧм юалӧмъяслӧн сюрӧс серти вочакывтӧг да юӧртны норасьӧмсӧ ыстысь гражданинлы индӧд боксянь вывтіасьны позьтӧмлун йылысь.
Сэк, кор норасьӧмын текстсӧ оз позь лыддьыны, норасьӧм вылӧ вочакывсӧ оз сетны да сійӧс оз ков ыстыны видлалӧм вылӧ канму услуга сетысь органӧ, меставывса асвеськӧдлан органӧ, Министерствоӧ, уна мога шӧринӧ, чина мортлы, уджалысьлы, кодлы сетӧма норасьӧмъяс видлалӧм серти уджмогъяс, налӧн компетенция серти, мый йылысь норасьӧм пасъян лунсянь сизим лун чӧжӧн юӧртӧны норасьӧмсӧ ыстысь гражданинлы, сылысь кӧ позьӧ лыддьыны овсӧ да пошта инпассӧ.”.

